
Pag fãa sẽn furi, tɩ ka tũ ne a soaadbã yarda, a furã
yaa zaalem -noor a tãabo- la b sã n kẽ ne-a, a tara a
furã ligdi ne a sẽn paam-a wã, la biigã ba-rãmb sã n

maan tak-n-taare, rẽnd lɩslaambã tẽngã naaba yẽnda
la ned ning sẽn ka tara lalldã lallda

Yii a ʿAaɩša nengẽ, muumin-rãmbã ma (Wẽnd yard be a yĩnga) a yeelame: Wẽnd Tẽn-
tʋʋmã yeelame (Wẽnd pʋʋsg la A tɩlgr be a yĩngɑ): «Pag fãa sẽn furi, tɩ ka tũ ne a

soaadbã yarda, a furã yaa zaalem -noor a tãabo- la b sã n kẽ ne-a, a tara a furã ligdi ne
a sẽn paam-a wã, la biigã ba-rãmb sã n maan tak-n-taare, rẽnd lɩslaambã tẽngã naaba

yẽnda la ned ning sẽn ka tara lalldã lallda».
[Naṣʋn Ṣahɩɩhʋn (Gom-sikdem sẽn manege)] [A Abʋʋ Daawʋʋd la a At-tirmiiziy la a ɭbn Maaǧa la a Ahmad

n togs-a]

Nabiyaamã (Wẽnd pʋʋsg la A tɩlgr be a yĩngɑ) bugsame tɩ pag ra wa tʋg n fur a menga tɩ ka
tũ ne a lalldbã la a ba-rãmb yard ye, la a furã sãamame, rẽnd a yɩlma gom-kãngã noor a
tãabo, tɩ yaa wala furã meng rag n ka yɩ ye. La ned ning sẽn fur-a wã sã n paam n kẽ ne-a tɩ
ka tũ ne a pagã nebã n kõ sore, rẽnd furã ligd sẽn pid la a na n reege, ne a sẽn paam n kẽ
ne-a wã. Rẽ poorẽ biigã ba-rãmb sã n maan tak-n-taar ne ned ning sẽn na n loe furã, tɩ mik tɩ
fãa pẽnegrã ne pagã yaa yembre, rẽnd ned ning sẽn renga n loe furã n so, sã n mikame t'a
gesa sẽn na n maneg pagã, la pagã lalld sã n wa tõdg tɩ yẽ ka na n fur-a, rẽnd yaa naabã
maa naabã sẽn rogl ned ningã, sẽn yaa bʋ-bʋʋdbã la sẽn wõnd bãmbã n lebgd pagã lallda,
sã n ka rẽ naabã ka tar soolem ne pagã t'a ba-rãmbã sã n beẽ ye.

